Som 100:1-3 Hev

Haitian Creole Version

1 9] Se yon som pou di Bondye mesi. Nou tout ki rete sou late, chante pou Bondye sitelman nou
kontan. 2 Fé sevis pou Seye a ak ke kontan! Vini non! Fe fét devan li! 3 Pa janm bliye: Seye a,
se Bondye li ye. Se li menm ki fé nou, se pou li nou ye. Se pép li nou ye, mouton ki nan savann
li.

Oze 13:4-5 Hev

4 Seye a di ankd: Se mwen menm ki Seye a, Bondye ou la. Se mwen menm ki te fé soti kite peyi
Lejip. Ou pa konn |0t bondye pase mwen menm. Se mwen menm ase ki ka sove ou. 5 9 Mwen
te okipe ou lé ou te nan dezé a, nan peyi ki pa gen dlo menm lan.

Matye 10:32-33 Hev

32 Moun ki va kanpe pou mwen devan lezom, mwen menm tou, m'a kanpe pou li devan Papa
m' ki nan syél la. 33 Men tou, moun ki va kanpe devan lezom pou di li pa konnen m', mwen
menm tou, m'a kanpe devan Papa m' ki nan syél la, m'a di mwen pa konnen I'.

Lik 12:7-9 Hcv

7 Menm cheve nan tet nou, yo tout konte. Se sak fe, nou pa bezwen pé menm: nou vo pi plis
pase anpil ti zwezo. 8 M'ap di nou sa: Moun ki va kanpe pou mwen devan lézom, mwen
menm, Moun Bondye voye nan laché a, m'a fé menm bagay la pou li devan zanj Bondye yo.
9 Men, moun ki va di devan lezom li pa konnen m', mwen menm, Moun Bondye voye nan
laché a, m'a kanpe devan zanj Bondye yo tou m'a di mwen pa konnen |'.

Liv Women Chapit 1

Bonjou nan men Paul

1 9 Se mwen menm Pol, sévité Jezikri, yon nonm Bondye rele pou sévi li apot, yon nonm li
mete apa pou anonse bon nouvel li a, k'ap ekri nou tout kretyen ki nan lavil Wom. 2 Depi
lontan Bondye te pwomet bon nouvel sa a pa bouch pwofét li yo, nan Liv Sentespri te fé yo
ekri a. 3 Bon Nouvel sa a pale nou sou Pitit li a, Jezikri, Seyé nou an. Le pou |' te fet tankou yon
moun, Jezi soti nan fanmi wa David. 4 Men, dapre Sentespri ki fé nou viv pou Bondye, li te fé
nou we avek pouvwa se Pitit Bondye a li ye, Ié I' te leve soti vivan nan lanmo. 5 Gremesi Jezikri
sa a, Bondye fe m' fave pou m' travay tankou apot, pou m' mennen moun tout nasyon, nan
non menm Kris la, pou yo vin kwe nan li, pou yo obeyi li.

6 Nou menm kretyen ki nan lavil Wom, nou fé pati nasyon sa yo tou: Bondye rele nou pou n'
antre nan fanmi Jezikri a. 7 Se sak fé m'ap ekri nou, nou menm Bondye renmen anpil, nou
menm Bondye rele pou viv apa pou li. Mwen mande Bondye, Papa nou, ansanm ak Jezikri,
Seye a, pou yo ban nou benediksyon ak ké poze.



Nouvél Bondye a

8 9 Anvan m' di nou |0t bagay, kite m' di Bondye mési pou nou gremesi Jezikri. Paske, toupatou
sou laté y'ap pale jan nou gen konfyans nan Bondye. 9 Mwen pran Bondye pou temwen,
Bondye m'ap sevi ak tout k& mwen lé m'ap anonse bon nouvel Pitit li a. Se toutan m'ap
nonmen non nNou;

10 se san rete m'ap lapriyé pou nou; m'ap mande Bondye pou |' kite mwen vin vizite nou yon lée
konsa, si se volonte li. 11 Se pa ti anvi mwen pa anvi we nou pou m' separe ak nou kek
benediksyon Bondye ban mwen, pou n' kapab vin pi fem. 12 Mwen vle di pito, pou m' ta la nan
mitan nou, pou yonn kapab ankouraje [0t ak konfyans nou gen ansanm nan menm Bondye a.

13 Fré m' yo, mwen vle nou konn sa: plizye fwa menm, mwen fe lide al vizite nou, pou jan
mwen te anvi we travay mwen bay bon rezilta nan mitan nou menm jan li bay bon rezilta nan
mitan |0t nasyon yo. Men, chak fwa mwen jwenn anpechman, jouk koulye a. 14 Se yon devwa
pou mwen pou m' anonse bon nouvel la bay tout moun: kit yo eklere, kit yo pa eklere, kit yo
konn li, kit yo pa konn li. 15 Se poutet sa, m' anvi vin anonse bon nouvel la ban nou, nou menm
ki rete lavil Wom.

16 9 Mwen pa wont anonse bon nouvel la: se pouvwa Bondye ki la pou delivre tout moun ki
kwe, jwif yo an premye, apre yo moun |0t nasyon yo tou. 17 Bon nouvel sa a fé nou we ki jan
Bondye fé moun gras. Travay sa a, li kbmanse ak konfyans moun gen nan Bondye, li fini nan
menm konfyans la tou, jan sa te ekri a: Moun Bondye fe gras paske li gen konfyans nan
Bondye, se li menm ki va gen lavi.

Kole Bondye nan peche

18 Se poutet sa, n'ap we kolé Bondye soti nan syel la, li tonbe sou tout mechanste ak tout
lenjistis moun fe. Sitelman ke yo pa bon, y'ap chache anpeche verite a fe travay li. 19 9 Bondye
ap peni yo tou paske tou sa yo ka konnen sou Bondye paret byen klé devan je yo. Se Bondye
menm ki fé sa konsa pou yo. 20 Se vre wi. Depi Bondye te fin kreye tout bagay, tout moun ki
egzaminen travay li yo ka konprann ki kalite moun Bondye ye, bagay nou pa ka we ak je nou: ki
vle di, jan li gen yon pouvwa ki p'ap janm fini, jan li se Bondye tout bon. Se sak fé moun sa yo
pa gen eskiz menm.

21 Yo te konn Bondye byen pwop, men yo pa bay Bondye lwanj ki pou li, yo pa di I' meési jan I'
merite I' la. Lekontre, y'ap mete yon bann lide ki pa gen sans nan tét yo, yo san konprann,
fenwa fin plen ke yo. 22 Y'ap mache di se moun lespri yo ye. Men, se fou yo fin fou. 23 Pase pou
yo adore Bondye ki p'ap janm mouri a ak tout bel bagay li yo, yo pito sévi potre moun ki gen
pou mouri, potre zwazo, potre bet kat pa t' ak bet ki trennen sou vant.



24 Lézom vin sitelman fou, Bondye kite yo tonbe nan fé tout kalite bagay ki pa dako ak volonte
li dapre vye lanvi ki nan ke yo. Se yon wont pou we sa yo fé ak pwop ko yo. 25 Yo mete manti
nan plas verite Bondye a. Yo pito adore kreyati Bondye, yo pito sévi yo pase pou yo adore
Bondye ki kreye yo a, li menm ki merite pou n' fe Iwanj li tout tan. Amen. 26 Se poutet sa,
Bondye kite yo fé sa yo pito. Men, se sa k'ap avili yo tou: fanm pa vle sévi ak ko yo jan yo dwe;
yo pito fé sa ki pa bon. 27 Se konsa tou, gason derefize sévi ak fanm jan sa te dwe fét. Yo pran
dife yonn pou lot: gason fé malpwopte ak gason parey yo. Yo pédi tét yo net. Men tou, yo
resevwa nan ko yo penisyon yo merite a.

28 Yo refize bay Bondye premye plas nan ke yo. Bondye tou kite yo tonbe anba pouvwa lespri
yo ki fin deraye pou yo fé bagay yo pa t' dwe fe. 29 Men sel lide ki nan téet yo: se fé tout kalite
lenjistis, tout kalite mechanste, se anvi sO moun, se fé rayisab. Se sa selman ki nan ke yo: fe
jalouzi, touye moun, chache moun kont, fé riz, fé koken. Yo tripot konsa. 30 Yonn pale |0t mal.
Yo pa vle we Bondye, yo ensolan, yo awogan, yo grandize. Yo toujou ap chache ot jan pou fe
sa ki mal, yo fwonte ak paran yo. 31 Yo san konsyans, yo pa kenbe pawol yo. Ke yo di konsa, yo
san pitye pou |0t moun. 32 Yo konn jijman Bondye a byen pwop: yo konnen moun ki fé bagay
sa yo merite lanmo. Atousa, y'ap plede fe yo toujou. Sa ki pi réd, yo dako ak moun k'ap fe yo
tou.



